
Հարգելի՛ ընթերցող, 

Արցախի Երիտասարդ Գիտնականների և Մասնագետների Միավորման (ԱԵԳՄՄ) 

նախագիծ հանդիսացող Արցախի Էլեկտրոնային Գրադարանի կայքում տեղադրվում են 

Արցախի վերաբերյալ գիտավերլուծական, ճանաչողական և գեղարվեստական նյութեր` հայերեն, 

ռուսերեն և անգլերեն լեզուներով: Նյութերը կարող եք ներբեռնել ԱՆՎՃԱՐ:  

Էլեկտրոնային գրադարանի նյութերն այլ կայքերում տեղադրելու համար պետք է ստանալ 

ԱԵԳՄՄ-ի թույլտվությունը և նշել անհրաժեշտ տվյալները: 

Շնորհակալություն ենք հայտնում բոլոր հեղինակներին և հրատարակիչներին` աշխատանքների էլեկտրոնային տարբերակները 

կայքում տեղադրելու թույլտվության համար: 

 

Уважаемый читатель! 

На сайте Электронной библиотеки Арцаха, являющейся проектом Объединения Молодых Учёных и Специалистов Арцаха 

(ОМУСA), размещаются научно-аналитические, познавательные и художественные материалы об Арцахе на армянском, русском и 

английском языках. Материалы можете скачать БЕСПЛАТНО.  

Для того, чтобы размещать любой материал Электронной библиотеки на другом сайте, вы должны сначала получить разрешение 

ОМУСА и указать необходимые данные.  

Мы благодарим всех авторов и издателей за разрешение размещать электронные версии своих работ на этом сайте. 

 

Dear reader,  

The Union of Young Scientists and Specialists of Artsakh (UYSSA) presents its project - Artsakh E-Library website, where you can find 

and download for FREE scientific and research, cognitive and literary materials on Artsakh in Armenian, Russian and English languages.  

If re-using any material from our site you have first to get the UYSSA approval and specify the required data.  

We thank all the authors and publishers for giving permission to place the electronic versions of their works on this website. 

 

Մեր տվյալները – Наши контакты - Our contacts 
 

Site:   http://artsakhlib.am/  

E-mail:  info@artsakhlib.am  

Facebook:  https://www.facebook.com/www.artsakhlib.am/  

ВКонтакте:  https://vk.com/artsakhelibrary  

Twitter:  https://twitter.com/ArtsakhELibrary  

http://artsakhlib.am/
mailto:info@artsakhlib.am
https://www.facebook.com/www.artsakhlib.am/
https://vk.com/artsakhelibrary
https://twitter.com/ArtsakhELibrary

Հրատարակության է երաշխավորվել Երևանի պետական Համալսարանի  
գիտական խորհրդի թիվ 2/8.8 առ 29.11.2018թ. որոշմամբ 

Рекомендовано к публикации решением учѐного совета №2/8.8  
от 29.11.2018г. Ереванского государственного университета 

Recommended for publication by the Yerevan State University  

Academic Council Decision №2/8.8 of November 29, 2018 
 

  

ԽՄԲԱԳՐԱԿԱՆ ԽՈՐՀՈՒՐԴ 
Նախագահ` ԵՊՀ ռեկտոր, ՀՀ ԳԱԱ թղթակից անդամ, պատմական գիտությունների դոկտոր, պրոֆեսոր  

Արամ ՍԻՄՈՆՅԱՆ 
 

Անդամներ`  
ԱՎԱԳՅԱՆ Արծրուն, բանասիրական գիտությունների դոկտոր, պրոֆեսոր 
ԱՎԱՆԵՍՅԱՆ Հրանտ, հոգեբանական գիտությունների դոկտոր, պրոֆեսոր 
ԲԱԲԱՅԱՆ Դավիթ, պատմական գիտությունների դոկտոր, դոցենտ 
ԲԱԼԱՅԱՆ Վահրամ, պատմական գիտությունների դոկտոր, պրոֆեսոր 
ԳԱԼՍՏՅԱՆ Խաչիկ, քաղաքական գիտությունների դոկտոր, դոցենտ 
ԳՅՈՒԼԱՄԻՐՅԱՆ Ջուլիետա, մանկավարժական գիտությունների դոկտոր, պրոֆեսոր 
ԳՐՈՒԶԴԵՎ Վլադիսլավ, իրավաբանական գիտությունների դոկտոր, պրոֆեսոր (Կոստրոմա, ՌԴ) 
ԴԱՆԻԵԼՅԱՆ Գևորգ, իրավաբանական գիտությունների դոկտոր, պրոֆեսոր 
ԵՂԻԱԶԱՐՅԱՆ Արման, պատմական գիտությունների դոկտոր, դոցենտ 
ԺԵՅՄՈ Մարեկ, քաղաքական գիտությունների դոկտոր, պրոֆեսոր (Օլշտին, Լեհաստան) 
ԼԱՊԱԵՎԱ Վալենտինա, իրավաբանական գիտությունների դոկտոր, պրոֆեսոր (Մոսկվա, ՌԴ) 
ԼՈՒԽՏԵՐՀԱՆԴՏ Օտտո, իրավաբանական գիտությունների դոկտոր, պրոֆեսոր (Համբուրգ, Գերմանիա) 
ՀՈՎՍԵՓՅԱՆ Մուշեղ, բանասիրական գիտությունների դոկտոր, պրոֆեսոր 
ՂԱԶԻՆՅԱՆ Գագիկ, ՀՀ ԳԱԱ ակադեմիկոս, իրավաբանական գիտությունների դոկտոր, պրոֆեսոր,  
ՄԱՐԿՈՍՅԱՆ Աշոտ, տնտեսագիտության դոկտոր, պրոֆեսոր 
ՄԻՆԱՍՅԱՆ Էդիկ, պատմական գիտությունների դոկտոր, պրոֆեսոր 
ՆԵՐՍԻՍՅԱՆ Կարեն, տնտեսագիտության թեկնածու, դոցենտ  
ՍԱՐԳՍՅԱՆ Հայկ, տնտեսագիտության դոկտոր, պրոֆեսոր 
ՎԱՍԿՈՎ Մաքսիմ, սոցիոլոգիական գիտությունների դոկտոր, պրոֆեսոր (Դոնի Ռոստով, ՌԴ) 
ՔԵՌՅԱՆ Գարիկ, քաղաքական գիտությունների դոկտոր, պրոֆեսոր 
ՔՈՉԱՐՅԱՆ Տիգրան, քաղաքական գիտությունների դոկտոր, պրոֆեսոր 

Գլխավոր խմբագիր` իրավաբանական գիտությունների թեկնածու, դոցենտ Ավետիք ՀԱՐՈՒԹՅՈՒՆՅԱՆ 

 
Գիտական Արցախ, №1, 2018, Երևան, «ԱԵԳՄՄ» հրատ., 2018, 448 էջ: 
Scientific Artsakh, №1, 2018, Yerevan, «UYSSA» publ., 2018, 448 pages. 

Научный Арцах, №1, 2018, Ереван, Изд. «ОМУСА», 2018, 448 страниц. 

 
«Գիտական Արցախ» պարբերականի 1-ին համարում տեղ են գտել հայկական արդի հիմնախնդիրներից մեկի` 

պետականության վերաբերյալ Հայաստանը, Արցախը, Ամերիկայի Միացյալ Նահանգները, Գերմանիան, Լեհաստանը և 
Բելառուսը ներկայացնող հեղինակների գիտական աշխատանքները: 

Գիտական պարբերականում զետեղված են նաև Արցախի երիտասարդ գիտնականների և մասնագետների 
միավորման ու Երևանի պետական համալսարանի կողմից 2018թ. սեպտեմբերի 13-16-ը Ստեփանակերտում համատեղ 
կազմակերպված «Հայոց պետականության անցյալը, ներկան ու ապագան» 3-րդ միջազգային երիտասարդական 
գիտաժողովի լավագույն գիտական հոդվածները: 

 

The first issue of «Scientific Artsakh» journal comprises the scientific works of authors from Armenia, Artsakh, the United 

States of America, Germany, Poland and Belarus on one of the most urgent problems for Armenians – the statehood. The publication 

also contains the best scientific articles of the 3rd international youth scientific conference «The past, present and future of the Armenian 

statehood», jointly organized by the Union of Young Scientists and Specialists of Artsakh and Yerevan State University on September 

13-16, 2018 in Stepanakert. 
 

В первом номере журнала «Научный Арцах» нашли место научные работы авторов из Армении, Арцаха, 

Соединенных Штатов Америки, Германии, Польши и Беларуси по одной из актуальных для  армян проблем –  

государственности. 

В издании размещены также лучшие научные статьи 3-ей международной молодежной научной конференции 

«Прошлое, настоящее и будущее Армянской государственности», совместно организованной Объединением молодых учѐных 

и специалистов Арцаха и Ереванским государственным университетом 13-16 сентября 2018 года в Степанакерте.    

 
 

ISSN 2579-2652                                             © Արցախի Երիտասարդ Գիտնականների և  

Մասնագետների Միավորում (ԱԵԳՄՄ), 2018  

ЛАПАЕВА Валентина, доктор юридических наук, профессор (Москва, Россия) 

Տպագրվում է ՀՀ սպորտի և երիտասարդության հարցերի նախարարության աջակցությամբ 
Is published with the support of the Ministry of Sport and Youth Affairs of the Republic of Armenia 

Публикуется при поддержке Министерства спорта и по делам молодежи Республики Армения 

ՆԵՐՔԱՂԱՔԱԿԱՆ ԶԱՐԳԱՑՈՒՄՆԵՐԸ ՀԱՅԱՍՏԱՆԻ 
ՀԱՆՐԱՊԵՏՈՒԹՅՈՒՆՈՒՄ 1999-2003 ԹԹ. 

 

ՄԱՐԻՆԵ ԳԵՎՈՐԳՅԱՆ 
 

   1991 թ. սեպտեմբերին ՀՀ անկախության հռչակումից հետո, հանրապե-
տության հասարակական-քաղաքական կյանքի ամենակարևոր իրադարձութ-
յուններից էր ՀՀ Սահմանադրության ընդունումը, որը տեղի ունեցավ 1995թ. հուլիսի 
5-ին։ Նոր Սահմանադրությունը պետության կայացման գործընթացում շատ կարևոր 
երևույթ էր։ Այն դրեց ամբողջատիրական համակարգից դեպի ժողովրդավար 
պետության անցնելու իրավական հիմքերը

1
։ Ըստ Սահմանադրության էին տեղի 

ունենում նաև ՀՀ նախագահական և խորհրդարանական ընտրությունները: 
ՀՀ Նախագահական 3-րդ (արտահերթ) ընտրությունների անցկացման 

անհրաժեշտությունն առաջացավ 1998թ. փետրվարի 3-ին ՀՀ Նախագահ Լևոն Տեր-
Պետրոսյանի հրաժարական ներկայացնելուց հետո: Համաձայն ՀՀ Սահմա-
նադրության 52-րդ հոդվածի, ընտրություններն անցկացվեցին հրաժարականի 
ընդունման օրվան հաջորդող 40-րդ օրը` 1998թ. մարտի 16-ին: ՀՀ Ազգային ժողովի 
նախագահը հայտարարեց, որ իր կողմից Հանրապետության Նախագահի 
պարտականությունների կատարումը հնարավոր չէ, ուստի ՀՀ Սահմանադրության 
60-րդ հոդվածի համաձայն 1998թ. փետրվարի 4-ից ապրիլի 9-ը ՀՀ Նախագահի 

պաշտոնակատարն էր ՀՀ վարչապետ Ռոբերտ Քոչարյանը: 1998 թ. նախագահական 

արտահերթ ընտրությունների արդյունքում հանրապետության նախագահ ընտրվեց 
Ռոբերտ Քոչարյանը:  

Դեռևս 1999թ. հունվարի 29-30-ին ավարտվեց երկրապահների և հանրա-
պետականների միաձուլման գործընթացը` պաշտպանության նախարար Վազգեն 
Սարգսյանի (1959-1999 թթ.) գլխավորությամբ: Սկսեց ուրվագծվել Հայաստանի 
Հանրապետական կուսակցության և Կարեն Դեմիրճյանի գլխավորած Հայաստանի 
ժողովրդական կուսակցության դաշինքի միավորման գործընթացը, որը վերջնա-
կանապես ձևավորվեց մարտի 30-ին և կոչվեց «Միասնություն»

2
:  

Հայաստանի Հանրապետության երկրորդ գումարման Ազգային ժողովի 
ընտրությունները տեղի են ունեցել 1999թ. մայիսի 30-ին: 

Ըստ ընտրությունների արդյունքների` օրենքով սահմանված հինգ տոկոսի 
սահմանագիծը հաղթահարել են 6 կուսակցություն և դաշինք, որոնց միջև տեղերը 
բաշխվել են հետևյալ կերպ. «Միասնություն»  դաշինք` 41,69 տոկոս (29 պատգ.), 
ՀԿԿ` 12,09 տոկոս (8 պատգամավոր), «Իրավունք և միաբանություն» դաշինք` 7,96 
տոկոս (6 պատգամավոր), ՀՅԴ` 7,86 տոկոս (5 պատգամավոր), «Օրինաց երկիր» 
կուսակցություն` 5,28 տոկոս (4 պատգամավոր), ԱԺՄ` 5,17 տոկոս (4 
պատգամավոր):

3
 

1999թ. հունիսի 10-ին, Հայաստանի Հանրապետության Սահմա-
նադրության համաձայն, բացվեց ՀՀ երկրորդ գումարման Ազգային ժողովի 
առաջին նստաշրջանը: Ազգային ժողովի նախագահ ընտրվեց Կարեն Դեմիրճյանը: 

Մայիսի 30-ից մինչև հոկտեմբերի 27-ն ընկած հինգ ամիսների ընթացքում 
Հայաստանն ապրում էր ներքաղաքական կյանքի բարդ մի շրջան: Նոր վարչապետ 
Վազգեն Սարգսյանի պահանջկոտությունը ժողովրդին հուսադրում էր, որ կարվեին 
բոլոր անհրաժեշտ քայլերը երկիրը բարդ ու դժվարին իրավիճակից դուրս բերելու 
համար: Դեպի ժողովրդավարություն տանող այս զարգացումները, սակայն, 

                                                           
1 ՀՀ Սահմանադրություն, 05.07.1995: 
2
 http://www.hhk.am/hy/history/. 

3
 Տե՛ս Մինասյան Է., Հայաստանի երրորդ Հանրապետության պատմություն, Եր., 2013, էջ 287: 

http://www.hhk.am/hy/history/

շարունակություն չգտան 1999 թ. հոկտեմբերի 27-ի աննախադեպ ահաբեկչության 
պատճառով: 

1999թ. հոկտեմբերի 27-ին` Ազգային ժողովի եռօրյայի վերջին օրվա 
նիստին, խորհրդարանի նիստերի դահլիճ ներխուժեցին հինգ զինված 
ահաբեկիչներ` Նաիրի Հունանյանի գլխավորությամբ, և կրակ բացեցին Ազգային 
ժողովի պատգամավորների ու կառավարության անդամների վրա: Զոհվեցին 
Ազգային ժողովի նախագահ Կարեն Դեմիրճյանը, վարչապետ Վազգեն Սարգսյանը, 
Ազգային ժողովի նախագահի տեղակալներ Յուրի Բախշյանը և Ռուբեն  Միրոյանը, 
պատգամավորներ Միքայել Քոթանյանը, Հենրիկ Աբրահամյանը, Արմենակ 
Արմենակյանը, օպերատիվ հարցերի նախարար Լեոնարդ Պետրոսյանը

1
:  

Հոկտեմբերի 27-ի ահաբեկչությունը հանգեցրեց հանրապետության 
ներքաղաքական իրավիճակի կտրուկ վատթարացմանը:  Ստեղծված իրավիճակից 
փորձեցին օգտվել ընդդիմադիրները, որոնք փորձում էին հետ բերել  
իշխանությունը: 

 Տեղի ունեցած ողբերգությունը երկար ժամանակ լարվածության մեջ 
պահեց ողջ հասարակությանը: «Երկրապահները» պահանջում էին նախագահ 
Ռոբերտ Քոչարյանի հրաժարականը` ի թիվս այլ հանցանքների` նրան մեղադրելով 
նաև հոկտեմբերի 27-ի ոճրագործության մեջ: 

1999 թ. հոկտեմբերի 27-ի ոճրագործությունից հետո ՀՀ ԱԺ նախագահ 
ընտրվեց Արմեն Խաչատրյանը:  

Հայաստանի խորհրդարանում տեղի ունեցած ողբերգությունից կարճ 
ժամանակ անց Եվրոպական Միությունը ևս հնչեցրեց որոշ գնահատականներ: 
Մասնավորապես, ԵՄ-Հարավկովկասյան պետություններ հարաբերությունների 
հարցերով Եվրախորհրդարանի զեկուցող Պեռ Գարդոնը 2000 թ. մարտի 2-6-ը 
Հայաստան կատարած այցից հետո հայտնեց, որ ի թիվս այլ հետևանքների, 
միջազգային դիտորդները համոզված են, որ «1999 թ. հոկտեմբերի 27-ին ՀՀ ԱԺ-
ում տեղի ունեցած ահաբեկչությունը բացասական հետևաքներ կարող է ունենալ 
Լեռնային Ղարաբաղի խնդրի կարգավորման համար»

2
: 

Ինչ խոսք, Եվրամիության ներկայացուցչի համոզմունքը, կարծում ենք, 
հենվում էր ռեալ իրողությունների գնահատման վրա և ռացիոնալ հատիկ էր 
պարունակում: Դրան ավելացնենք նաև, որ 1999 թ. ահաբեկչությունից հետո 
բարդացան հանրապետության ոչ միայն արտաքին խնդիրները, այլև շարունակվեց 
ներքին ճգնաժամը, ինչի արդյունքում կրկին ծայր առավ արտագաղթը: ՀՀ-
Եվրամիություն խորհրդարանական համագործակցության հանձնաժողովի 
անդամների հետ հանդիպումների ժամանակ Եվրամիության ներկայացուցիչ 
Գարտոնը նույնիսկ հստակ թվեր էր մատնանշել` հիշեցնելով, որ «թեև Հայաստանը 
ռազմական առումով շահել է ԼՂ-ի պատերազմը, սակայն երկրի ներքին 
ճգնաժամի, սոցիալ-տնտեսական աննպաստ պայմանների արդյունքում մոտ մեկ 
միլիոն հայեր արտագաղթել են»

3
: 

Կարծում ենք, Եվրամիության պաշտոնյաների կողմից հնչեցվող այս 
գնահատականները պետք է սթափեցնող նշանակություն ունենային ՀՀ այն 
ժամանակվա իշխանությունների համար, մինչդեռ նրանց գործողություններից 
կարելի է եզրակացնել, որ իշխանությունները նույնիսկ հստակ հակաճգնա-
ժամային միջոցառումների ծրագիր չէին մշակել: Ի պատասխան ահագնացող 

                                                           
1
  Տե՛ս նույն տեղում., էջ 289: 

2
 ՀՀ ԱԳՆ, Պատմադիվանագիտական բաժին, Եվրոպայի վարչություն, Եվրոմիության բաժին, ց. 6, գ. 42, 

էջ 3: 
3
 Նույն տեղում, էջ 11-13: 

արտագաղթի մասին այդ դիտարկումներին` ՀՀ իշխանությունները 
համեմատականներ էին անցկացնում Վրաստանի և Ադրբեջանի նույնանման 
ցուցանիշների հետ` փորձելով այդ կարևոր խնդիրը կապել ոչ թե ՀՀ ներքին 
իրավիճակի, այլ «տարածաշրջանի անցումային շրջանին բնորոշ ընդհանուր 
վիճակի» հետ: 

Անդրադառնալով հիշյալ շրջանի քաղաքական ուժերի դասավորություն-
ներին` նշենք, որ ընդդիմության հետ էր գործում նորանշանակ վարչապետ Արամ 
Սարգսյանը (Վազգեն Սարգսյանի եղբայրը), ով ՀՀ նախագահի հրամանով 2000 թ. 
մայիսին ազատվեց զբաղեցրած պաշտոնից, և վարչապետ նշանակվեց 
Հանրապետական կուսակցության նախագահ Անդրանիկ Մարգարյանը (1951-2007 
թթ.): Այս միջոցով փոքր ինչ մեղմվեց ներքին լարվածությունը և հասարակությունը 
խուսափեց վտանգավոր դիմակայությունից: Այսպիսով, փաստորն, հաջողվեց 
ներքաղաքական առճակատումը շեղել կոշտ բախում տանող ուղուց: 

2000թ. սկզբներին հանրապետության ղեկավարությանը հաջողվեց 
խուսափել ներքաղաքական ցնցումներից և աստիճանաբար կայունացնել 
քաղաքական իրավիճակը: Կատարվեցին նաև ժողովրդավարությանը նպաստող 
բարեփոխումներ:  

2001 թվականի դեկտեմբերին ընդունվեց «Հասարակական կազմակեր-
պությունների մասին»,

1
 իսկ 2002 օգոստոսին՝ «Կուսակցությունների մասին»

2
 ՀՀ 

օրենքները: Օրենքի կիրարկումից հետո 2004 թ. տվյալներով` հանրա-
պետությունում կուսակցությունների թիվը հասավ 52-ի

3
: Կուսակցությունների 

ակտիվությունը դրսևորվեց հատկապես նախագահական և խորհրդարանական 
ընտրությունների ժամանակ: 

Հայաստանի Հանրապետության նախագահական չորրորդ ընտրութ-
յուններն  անցկացվեցին 2003 թ. փետրվարի 19-ին: 

Հայաստանի հանրապետական կուսակցությունը, Հայաստանի ռամկավար 
ազատական կուսակցությունը, Հայ հեղափոխական դաշնակցությունը, «Օրինաց 
երկիր» կուսակցությունը, Միավորված աշխատանքային կուսակցությունը, «Հզոր 
հայրենիք» կուսակցությունը, Հայաստանի նորացված կոմունիստական կուսակ-
ցությունը, «Հայաստանի ժողովրդավարական ազատական միություն» կուսակ-
ցությունը հայտարարեցին  Ռոբերտ Քոչարյանի թեկնածությունը պաշտպանելու 
մասին։ Թեկնածուներից  Րաֆֆի Ռիչարդի Հովհաննիսյանը  չգրանցվեց վերջին 10 
տարում ՀՀ քաղաքացի չհանդիսանալու պատճառաբանությամբ։ 

Ընտրություններից առաջ թեկնածուներ  Պետրոս Մակեյանը, Արամ 
Զավենի Սարգսյանը և Արշակ Սադոյանը հայտնեցին ինքնաբացարկ և 
հայտարարեցին Ստեփան Դեմիրճյանին սատարելու մասին, իսկ  Վլադիմիր 
Դարբինյանը և Պարույր Հայրիկյանը հայտնեցին ինքնաբացարկ և հայտարարեցին 
Արտաշես Գեղամյանին սատարելու մասին։ Թեկնածուներ  Արամ Գասպարի 
Սարգսյանը և Գառնիկ Մարգարյանը  ընտրապայքարից դուրս չեկան, սակայն 
հայտարարեցին Ստեփան Դեմիրճյանին սատարելու մասին։ Այսպիսով, գրանցվեց 
և քվեարկվեց 9 թեկնածու։ 

2003 թվականի ՀՀ նախագահական ընտրությունների  երկրորդ փուլին 
մասնակցեցին առաջին փուլում առավել ձայներ ստացած երկու 
թեկնածուները՝  Ռոբերտ Սեդրակի Քոչարյանը և Ստեփան Կարենի Դեմիրճյանը։ 

ՀՀ նախագահ վերընտրվեց Ռոբերտ Քոչարյանը, վարչապետի պաշտոնում 
շարունակեց պաշտոնավարել Անդրանիկ Մարգարյանը: 

                                                           
1
 Տե՛ս ՀՀ գործող օրենքների ժողովածու, 2001, գիրք Դ, Եր., 2001, էջ 771: 

2
 Տե՛ս ՀՀ գործող օրենքների ժողովածու, 2002, գիրք Ե, Եր., 2003, էջ 648: 

3
 Տե՛ս Պողոսյան Գ., Հայ հասարակությունը 21-րդ դարասկզբին, Եր., 2006, էջ 134: 

https://hy.wikipedia.org/wiki/%D5%8C%D5%B8%D5%A2%D5%A5%D6%80%D5%BF_%D5%94%D5%B8%D5%B9%D5%A1%D6%80%D5%B5%D5%A1%D5%B6
https://hy.wikipedia.org/wiki/%D5%90%D5%A1%D6%86%D6%86%D5%AB_%D4%BF._%D5%80%D5%B8%D5%BE%D5%B0%D5%A1%D5%B6%D5%B6%D5%AB%D5%BD%D5%B5%D5%A1%D5%B6
https://hy.wikipedia.org/wiki/%D5%8A%D5%A5%D5%BF%D6%80%D5%B8%D5%BD_%D5%84%D5%A1%D5%AF%D5%A5%D5%B5%D5%A1%D5%B6
https://hy.wikipedia.org/wiki/%D4%B1%D6%80%D5%A1%D5%B4_%D4%B6._%D5%8D%D5%A1%D6%80%D5%A3%D5%BD%D5%B5%D5%A1%D5%B6
https://hy.wikipedia.org/wiki/%D4%B1%D6%80%D5%A1%D5%B4_%D4%B6._%D5%8D%D5%A1%D6%80%D5%A3%D5%BD%D5%B5%D5%A1%D5%B6
https://hy.wikipedia.org/wiki/%D4%B1%D6%80%D5%B7%D5%A1%D5%AF_%D5%8D%D5%A1%D5%A4%D5%B8%D5%B5%D5%A1%D5%B6
https://hy.wikipedia.org/wiki/%D5%8E%D5%AC%D5%A1%D5%A4%D5%AB%D5%B4%D5%AB%D6%80_%D4%B4%D5%A1%D6%80%D5%A2%D5%AB%D5%B6%D5%B5%D5%A1%D5%B6
https://hy.wikipedia.org/wiki/%D5%8E%D5%AC%D5%A1%D5%A4%D5%AB%D5%B4%D5%AB%D6%80_%D4%B4%D5%A1%D6%80%D5%A2%D5%AB%D5%B6%D5%B5%D5%A1%D5%B6
https://hy.wikipedia.org/wiki/%D5%8A%D5%A1%D6%80%D5%B8%D6%82%D5%B5%D6%80_%D5%80%D5%A1%D5%B5%D6%80%D5%AB%D5%AF%D5%B5%D5%A1%D5%B6
https://hy.wikipedia.org/wiki/%D4%B1%D6%80%D5%A1%D5%B4_%D4%B3._%D5%8D%D5%A1%D6%80%D5%A3%D5%BD%D5%B5%D5%A1%D5%B6
https://hy.wikipedia.org/wiki/%D4%B1%D6%80%D5%A1%D5%B4_%D4%B3._%D5%8D%D5%A1%D6%80%D5%A3%D5%BD%D5%B5%D5%A1%D5%B6
https://hy.wikipedia.org/wiki/%D4%B3%D5%A1%D5%BC%D5%B6%D5%AB%D5%AF_%D5%84%D5%A1%D6%80%D5%A3%D5%A1%D6%80%D5%B5%D5%A1%D5%B6
https://hy.wikipedia.org/wiki/%D5%80%D5%80_%D5%B6%D5%A1%D5%AD%D5%A1%D5%A3%D5%A1%D5%B0%D5%AB_%D5%A8%D5%B6%D5%BF%D6%80%D5%B8%D6%82%D5%A9%D5%B5%D5%B8%D6%82%D5%B6%D5%B6%D5%A5%D6%80_2003
https://hy.wikipedia.org/wiki/%D5%8C%D5%B8%D5%A2%D5%A5%D6%80%D5%BF_%D5%94%D5%B8%D5%B9%D5%A1%D6%80%D5%B5%D5%A1%D5%B6
https://hy.wikipedia.org/wiki/%D5%8D%D5%BF%D5%A5%D6%83%D5%A1%D5%B6_%D4%B4%D5%A5%D5%B4%D5%AB%D6%80%D5%B3%D5%B5%D5%A1%D5%B6

Հանրապետության Նախագահի թեկնածու Ստեփան Դեմիրճյանը 2003 թ. 
մարտի 17-ին դիմել էր սահմանադրական դատարան և պատճառաբանելով, որ 
ընտրությունների նախապատրաստման, կազմակերպման, անցկացման և 
արդյունքների ամփոփման ընթացքում խախտվել են ՀՀ Սահմանադրությամբ 
ամրագրված ընտրական իրավունքի հիմնական սկզբունքները` հավասարությունը, 
ազատությունը և քվեարկության գաղտնիությունը, խաթարվել է ընտրողների կամքի 
ազատ արտահայտումը, խնդրել է անվավեր ճանաչել Հանրապետության 
Նախագահի 2003 թ. մարտի 5-ի ընտրությունը: 

Պատասխանող կողմը (ՀՀ Սահմանադրական դատարանը) դիմող կողմի 
ներկայացրած փաստարկների առնչությամբ հրապարակել էր եզրակացություն, 
որտեղ մասնավորապես նշվում էր, որ «ՀՀ կենտրոնական ընտրական 
հանձնաժողովն ընտրության արդյունքներն ամփոփել է ՀՀ ընտրական օրենսգրքին 
համապատասխան, և Հանրապետության Նախագահի ընտրության արդյունքներն 
անվավեր ճանաչելու հիմքեր չկան»

1
: 

2003 թվականի մայիսի 25-ին տեղի ունեցան ՀՀ երրորդ գումարման 
Ազգային ժողովի հերթական ընտրությունները: Կուսակցություններից ոչ մեկին 
չհաջողվեց բացարձակ մեծամասնություն ստանալ խորհրդարանում և միայնակ 
ձևավորել կառավարություն: Ըստ ընտրությունների արդյունքի` օրենքով 
սահմանված հինգ տոկոսի սահմանագիծը հաղթահարեցին 6 կուսակցություն և 
դաշինք հետևյալ համամասնությամբ. Հայաստանի հանրապետական 
կուսակցություն` 23,66 տոկոս (23 պատգ.),  «Արդարություն» դաշինք` 13,71 տոկոս 
(14 պատգ.),  «Օրինաց երկիր» կուսակցություն` 12,60 տոկոս (12 պատգ.), Հայ 
հեղափոխական դաշնակցություն` 11,45 տոկոս (11 պատգ.), «Ազգային 
միաբանություն»` 8,91 տոկոս (9 պատգ.), Միավորված աշխատանքային 
կուսակցություն`  5,67 տոկոս (6 պատգ.): 

2003թ. հունիսի 12-ին բացվեց ՀՀ երրորդ գումարման Ազգային ժողովի 
առաջին նստաշրջանը: Ազգային ժողովի նախագահ ընտրվեց Արթուր 
Բաղդասարյանը, իսկ նախագահի տեղակալներ ընտրվեցին Տիգրան Թորոսյանը և 
Վահան Հովհաննիսյանը: Ընտրվեցին նաև մշտական հանձնաժողովների 
նախագահներ: 2006թ. մայիսի 22-ին Արթուր Բաղդասարյանը ներկայացրեց 
հրաժարական: Հունիսի 1-ին Ազգային ժողովի նախագահ ընտրվեց Տիգրան 
Թորոսյանը:

2
  

Հայաստանի անկախ Հանրապետության պատմության մեջ առաջին անգամ 
ընտրություններում առավել շատ ձայներ ստացած երեք կուսակցություններ՝ 
Հայաստանի հանրապետական կուսակցությունը (ՀՀԿ), Օրինաց երկիր կուսակ-
ցությունը (ՕԵԿ) և Հայ Հեղափոխական դաշնակցությունը (ՀՅԴ) քաղաքական 
կոալիցիա կազմեցին և ձևավորեցին կառավարություն

3
: Վարչապետ նշանակվեց 

դեռևս 2000 թվականից այդ պաշտոնում գտնվող Անդրանիկ Մարգարյանը: Ավելի 
ուշ` 2006 թ. ՕԵԿ-ը, դուրս գալով կոալիցիայից, կարճ ժամանակով վերածվեց 
ընդդիմության

4
: 

Ամփոփելով` նշենք, որ 1991 թ. անկախության հռչակումից հետո, հիմք դրվեց 
Հայաստանի Հանրապետությունում ժողովրդավարական քաղաքական վարչակարգի 
ձևավորմանը: Սակայն, ակնհայտ է, որ Հայաստանի Հանրապետությունում այդ 

                                                           
1
 Հայաստանի Հանրապետության Սահմանադրական դատարանի որոշումը Հայաստանի 

Հանրապետության նախագահի 2003 թվականի մարտի 5-ի ընտրության արդյունքները վիճարկելու 
վերաբերյալ գործով, 16 ապրիլ, 2003: 
2
 http://www.parliament.am/parliament.php?id=parliament.  

3
 Տե՛ս Թորոսյան Տ., Հասարակական համակարգի հետխորհրդային տրանսֆորմացիա, Եր., 2006, էջ 157: 

4
 Աբրահամյան Հ., Ժողովրդավարությունը և քաղաքական կուսակցությունները, Երևան, 2009, Էջ 70: 

 

http://www.parliament.am/parliament.php?id=parliament

գործընթացն ընթանում էր հակասական և արմատական վերակազմավորումների 
ուղեկցությամբ: Երկրում ձեռնարկված բարեփոխումները ուղեկցվեցին տնտեսական 
ճգնաժամերով, քաղաքական բուռն լարվածությամբ, հակասություններով, սոցիա-
լական անկմամբ և անկայունությամբ: Պարզ դիտարկմամբ, քննարկվող 
ժամանակահատվածում ՀՀ-ում հասարակական և քաղաքական իրողությունները, 
զանգվածային ընտրախախտումներն ու ժողովրդի մի ստվար հատվածի աղքատ 
վիճակը հանգեցրին անվստահության մթնոլորտի ձևավորմանը, որն էլ իր հերթին 
դարձավ հասարակություն-իշխանություն փոխօտարման պատճառ:  

 

 

Մարինե Գևորգյան 
ՆԵՐՔԱՂԱՔԱԿԱՆ ԶԱՐԳԱՑՈՒՄՆԵՐԸ ՀԱՅԱՍՏԱՆԻ ՀԱՆՐԱՊԵՏՈՒԹՅՈՒՆՈՒՄ 

1999-2003 ԹԹ. 

 
Բանալի բառեր` Հայաստանի Հանրապետություն, ներքաղաքական 

զարգացում, կուսակցություններ, ԱԺ ընտրություններ, նախագահական 
ընտրություններ, ահաբեկչություն 

 
1991 թ. Հայաստանի Հանրապետության անկախությունը նոր փուլ 

նշանավորեց հայոց նորագույն պատմության մեջ: 1995 թ. հուլիսի 5-ին ընդունված 
ՀՀ Սահմանադրությամբ ուրվագծվեց երկրի հետագա հասարակական-
քաղաքական կյանքի զարգացումը: Քաղաքական համակարգը, որը 
վերջնականապես ձևավորվեց 1998 թ. նախագահական, այնուհետև 1999 թ. 
խորհրդարանական ընտրությունների արդյունքում, թվում էր երկիրը կտանի 
ժողովրդավարության ամրապնդման ուղիով, սակայն դա տեղի չունեցավ 1999 թ. 
հոկտեմբերի 27-ին Ազգային ժողովում ահաբեկչական հարձակման պատճառով:  
Դա ոչ միայն հանգեցրեց լուրջ ներքաղաքական ցնցումների, այլև բացասաբար 
ազդեց Հայաստանի Հանրապետության արտաքին հեղինակության վրա: 
Հետագայում երկրում ներքաղաքական կյանքը որոշակի կայունացավ: 2003 
թվականին ՀՀ-ում տեղի ունեցան հերթական նախագահական և 
խորհրդարանական ընտրությունները: Քննարկվող ժամանակահատվածում ՀՀ-ում 
հասարակական և քաղաքական իրողությունները, զանգվածային ընտրախախ-
տումներն ու ժողովրդի մի ստվար հատվածի աղքատ վիճակը հանգեցրին 
անվստահության մթնոլորտի ձևավորմանը, որն էլ իր հերթին դարձավ 
հասարակություն-իշխանություն փոխօտարման պատճառ:  
 

Marine Gevorgyan  

INTRA-POLITICAL PROCESSES IN THE REPUBLIC OF ARMENIA IN 1999-2003 

 

Key words: Republic of Armenia, domestic political life, parties, parliamentary 

elections, presidential elections, terrorism 

 

The independence of the Republic of Armenia in 1991 marked a new historical stage 

in modern Armenian history. The Constitution, adopted on July 5, 1995, already outlined the 

further development of the country's socio-political life. The political system formed as a 

result of the presidential elections of 1998, and then the parliamentary elections in 1999, was 

expected to lead the country along the path of strengthening democracy, but this did not 

happen because of the terroristic attacks  in the National Assembly on October 27, 1999, 

which did not only lead to significant internal political upheavals, but also affected the 

external authority of the Republic of Armenia greatly. Later, the domestic political life in the 

country demonstrated some stabilization. In 2003, presidential and parliamentary elections 

took place. During the period under review, the social and political realities in Armenia, the 

massive electoral frauds and the poverty of the majority of the population led to the formation 

of an atmosphere of distrust, which, in its turn, caused the alienation of society and power. 

Марине Геворкян 
ВНУТРИПОЛИТИЧЕСКИЕ ПРОЦЕССЫ В РЕСПУБЛИКЕ 

АРМЕНИЯ В 1999-2003 гг. 

 

Ключевые слова: Республика Армения, внутриполитическая жизнь, партии, 

парламентские выборы, президентские выборы, терроризм 

 

Обретение независимости Республикой Армения в 1991 году ознаменовало собой 

новый исторический этап в новейшей армянской истории. Конституция, принятая 5 

июля 1995 года, наметила дальнейшее развитие общественно-политической жизни 

страны. Политическая система, сформировавшаяся в результате президентских выборов 

1998 года, а затем парламентских выборов 1999 года, казалось, поведет страну по пути 

укрепления демократии, однако этого не произошло из-за осуществленного в 

Национальном собрании 27 октября 1999 года террористического акта, который не 

только привел к существенным внутриполитическим потрясениям, но и нанес большой 

удар по внешнему авторитету РА. Стабилизация во внутриполитической жизни была 

отмечена позднее. В 2003 году произошли очередные президентские и парламентские 

выборы. В течение рассматриваемого периода социальные и политические реалии в 

Армении, массовые электоральные махинации и нищета большинства населения 

привели к формированию атмосферы недоверия, которая в свою очередь вызвала 

отчуждение общества и власти. 

